
THE CHURCH
IN WALES

YR EGLWYS
yné NGHYMRU

Gweinidogaeth Gomisiynedig yn yr Eglwys yng Nghymru

CATECIST

. Beth yw gweinidogaeth gomisiynedig?

' Mae’r Eglwys yng Nghymru yn cadarnhau mathau o weinidogaeth
gyhoeddus, achrededig a elwir yn weinidogaethau comisiynedig.
Mae tri math o weinidogaeth gomisiwn:

Arweinydd Addoliad
Cynorthwy-ydd Bugeiliol
Catecist

Mae’r gweinidogaethau hyn yn cael eu dirnad a’'u gweithredu yn
eich ardal weinidogaeth / genhadaeth chi, gyda chaniatad eich
eglwys leol, ac mae eich esgobaeth yn cymeradwyo hyfforddiant
ar gyfer y gweinidogaethau hyn.




Beth mae Catecist yn ei wneud?

Mae Catecist yn cynorthwyo gweinidogion ordeiniedig i helpu
pobl i ddyfnhau eu ffydd trwy ddysgu a galluogi astudio o fewn
yr eglwys leol.

Gall eu gwaith gynnwys:
o annog yr eglwys i dyfu mewn gwybodaeth, ffydd a disgyblaeth
trwy astudio a myfyrio
o galluogi eraill i archwilio eu credoau drostynt eu hunain

o arwain mewn modd a fydd yn hwyluso grwpiau astudio ar gyfer
rhaglenni a chyrsiau bod yn ddisgybl

o cynorthwyo i baratoi ymgeiswyr ar gyfer bedydd a chonffyrmasiwn

Allwn i fod yn Gatecist?

Fel Catecist, byddai disgwyl i chi:

o fod wedi ymrwymo’n weithredol i’'ch ffydd

o fod yn gallu cyflawni’r meini prawf ffurfiol ar gyfer gweinidogaeth
gomisiynedig gyhoeddus, gynrychiadol

o fod yn barod i weithio dan gyfarwyddyd gweinidogion trwyddedig
neu ordeiniedig

o gael asesiad DBS boddhaol ac ymgymryd &’r hyfforddiant
diogelwch angenrheidiol

o ddangos tystiolaeth bod gennych chi ddawn ar gyfer y gwaith
hwn, megis y gallu i ysbrydoli trwy addysgu a’r awydd i alluogi
dysgu gydol oes a disgyblaeth fywiog

Rwy’n teimlo fy mod i’n cael fy ngalw i fod yn Gatecist

Beth yw’r cam nesaf?

Siaradwch & rhywun yn nhim arweinyddiaeth eich eglwys — arweinydd
eich ardal weinidogaeth / genhadaeth neu offeiriad arall efallai.
Byddant yn eich rhoi ar ben ffordd ar eich siwrne o ddirnadaeth,
a chewch gyfle i ystyried a yw’r weinidogaeth hon yn iawn i chi, ac ai
chi yw’r unigolyn iawn ar gyfer y weinidogaeth hon.




